
Bændamarkaður í Borgarfirði - Gómsætt og gott úr sveitinni

Efnt verður til Bændamarkaðar í Borgarfirði helgina 9-10. júní á Hvanneyri. Bændamarkaður er ætlaður þeim sem ala, rækta, tína, baka eða á einhvern hátt framleiða gæðavörur heima á býli. Þarna er kjörið tækifæri fyrir framleiðendur í sveitum landsins að koma með sína gæðavöur og selja milliliðalaust til neytenda. Kynnum þá matarmenningu sem við höfum og það sem framleitt er á Vesturlandi.

Þetta verður fyrsti markaðurinn af þremur sem BV hyggst standa fyrir í sumar. Tímasetningar fyrir hina markaðina verða auglýstar síðar.

Framleiðendur á starfssvæði BV sem hafa áhuga á því að taka þátt í slíkum markaði eru hvattir til að hafa samband við Sigríði í síma 437-1215 eða senda tölvupóst á netfangið sjo@bondi.is .

Dæmi um vörur sem hugsanlega eiga heima á bændamarkaði (ekki tæmandi listi):

Fiskur (ferskur eða reyktur), hákarl, harðfiskur, ber, jurtir, ábrystir, unnar kjötvörur, grænmeti, ávextir, grænmetisplöntur, sumarblóm, tré og runnar, bakkelsi og margt, margt fleira.  

Kynnum neytendum hvað landið gefur af sér!

Héraðssýning kynbótahrossa á Vesturlandi

Dómar kynbótahrossa á Vesturlandi munu fara fram að Miðfossum við Hvanneyri dagana 29.-30. maí næstkomandi. 

Tekið er við skráningum hjá Búnaðarsamtökum Vesturlands dagana 17.-19. maí. Sími: 437-1215. Sýningargjald er kr. 10.500,- fyrir fulldæmd hross en kr. 7.000,- fyrir hross sem aðeins eru skráð í byggingardóm. Ekki er endurgreitt þó hross sem skráð er til fullnaðardóms sé aðeins byggingardæmt. Hafi greiðsla ekki borist í lok dags 22. maí verður viðkomandi hross ekki skráð á sýninguna.


Sýningargjöld er hægt að greiða á skrifstofu BV á Hvanneyri eða inn á reikning nr. 1103-26-100, kt.: 461288-1119. Mikilvægt er að faxa strax greiðslukvittun á faxnúmerið 437-2015. Mikilvægt er að fram komi nafn og númer hrossa sem greitt er fyrir. Ef greitt er í gegnum netbanka þarf að senda greiðslukvittun á netfangið bv@bondi.is. Endurgreiðsla sýningargjalda kemur því aðeins til greina að forföll séu tilkynnt áður en dómar hefjast.


Blóð þarf að hafa verið tekið úr öllum stóðhestum sem til dóms koma og auk þess sem allir stóðhestar 5 vetra og eldri þurfa að vera röntgen myndaðir með tilliti til spatts áður en þeir koma til dóms. Framvísa þarf vottorðum frá dýralækni um hvorutveggja. Öll hross þurfa að sjálfsögðu að vera grunnskráð og örmerkt eða frostmerkt svo sem verið hefur á undanförnum árum.
Ráð dagsins

Þeir kúabændur sem eru á póstlista okkar eru nú byrjaðir að fá ráð dagsins sent í tölvupósti. Þeir sem ekki fá þessar sendingar geta sent tölvupóst á torfi@bondi.is.

Ný nautastöð BÍ

Hugmyndir um nýja nautastöð voru kynntar á Búnaðarþingi, á aðalfundi LK og nú síðast á ársfundi fagráðs í nautgriparækt. Upphaflega átti einungis að endurnýja kálfauppeldisstöðina í Þorleifskoti, en eftir því sem málið var skoðað lengur varð undirbúningshópunum ljóst að hentugast væri að endurnýja líka nautastöðina. Núverandi hugmyndir ganga út á að kálfarnir verði fyrst á hálmi í 2-3 mánuði í sóttkví, síðan í legubásastíum fram til 12 mánaða aldurs þegar sæðistaka hefst og þá í stórum einstaklingsstíum. Allt eru þetta þrautreynd húsvistarform frá öðrum löndum. Endanleg ákvörðun um staðsetningu liggur ekki fyrir, en mestar líkur eru á að stöðin rísi í nágrenni Hvanneyrar.

Nýjar kjarnfóðurblöndur

Lífland (áður MR) markaðssetti á dögunum nýja kjarnfóðurlínu: "Hányt". Þessi blanda er, eins og nafnið gefur til kynna" ætluð fyrir nytháar kýr. Hún er aðeins dýrari en aðrar blöndur, og því hlýtur spurningin að vera hvort hún skili því sem ætlað er. Því er erfitt að svara, en viðbótarefnin í henni eru vel þekkt: Meðhöndluð fita eykur nyt og fituprósentu mjólkurinnar, en lækkar prótein prósentu. Yea-sacc er ein af nokkrum tegundum gers sem oft er blandað í fóður kúa. Áhrifin eru alltaf annað hvort jákvæð eða engin, en aldrei neikvæð. Gerið hefur fyrst og fremst áhrif þegar kjarnfóðurgjöf er mikil. Melassi er hliðarafurð úr sykurvinnslu og gefur mjög áberandi karamellubragð, sem kúm líkar yfirleitt vel við. Þá er í hányt óvenjumikið af öllum steinefnum, snefilefnum og vítamínum, sem eru nauðsynleg öllum kúm. Það ættu því að vera töluverðar líkur á að hányt hafi tilætlaða virkni fyrir hámjalta kýr. 

Kláraðist góða heyið of snemma?

Hvernig væri þá að reikna út núna hversu mikið "gott hey" þú þarft næsta vetur og gera strax ráðstafanir til að ná þessu heyi.  Búnaðarsamtökin geta veitt ráðgjöf í þessum efnum.

Kvígurnar

Í haust eiga margar kvígur að bera og það skiptir máli að þær komi vel undirbúnar af beitinni. Nú fer í hönd tími mikilla breytinga; þær fara úr lausagöngustíum í útigöngu og fóðrun þeirra gjörbreytist.  Hafið eftirfarandi hugfast: 

1. Ef hætta er á að kvígurnar smitist af ormum þarf að gefa ormalyf svo vöxtur þeirra stöðvist ekki.

2. Til að minnka áhrifin af fóðurbreytingunum er mikilvægt að gefa þeim með beitinni fyrstu vikurnar.

3. Kvígur þurfa skjól fyrir veðri og vindum. 

4. Mikilvægt er að gefa steinefni með beitinni hvort sem það er gert með forðastautum, saltsteinum eða steinefnastömpum.

5. Kvígur sem eiga að bera í haust þurfa að vera orðnar mannvanar nokkru fyrir burð. Þess vegna skiptir máli að fylgjast vel með þeim á beitinni og taka þær snemma í kúahjörðina.

Skeljasandsdreifari

Búnaðarfélag Hvammsfjarðar auglýsir til leigu  skeljasandsdreifara.  Nánari upplýsingar veitir Anna í síma 4341259 eða  8623501.

Sæðingastarf á Vestfjörðum

Nú um síðustu áramót tóku BV við rekstri dreifistöðva á Vestfjörðum. Frá þeim tíma sér BV um allar sæðingar frá Reykjavíkursvæðinu og til og með Norður Ísafjarðarsýslu. Frá sama tíma urðu frjótæknar á Vestfjörðum starfsmenn BV og verðskrá BV fyrir sæðingar gildir fyrir allt svæðið. Önnur breyting sem varð nú í vetrarlok var að Kristján Högni Jónsson frá Ósi var ráðinn sem sæðingamaður á starfssvæðinu en Sigríður Inga og Svala munu starfa áfram við afleysingar. Nú í lok apríl kom bíll frá BV vestur sem Högni mun nýta við störf sín. Pantanasími verður áfram sá sami 871-3350. Síminn í bílnum hjá Högna er 892-0569. Að lokum skal það áréttað að eldra starfsvæði, frá Dýrafjarðarbotni til Hattardals er ekki lengur í gildi heldur er starfsvæðið báðar Ísafjarðarsýslur eins og þær leggja sig. 

Árni Sigurvinsson á Krossi er frjótæknir í Vestur–Barðastrandarsýslu og er pantanasími hans 4562036 sem fyrr. 

Hörður Grímsson á Tindum er frjótæknir í Reykhólasveit og Saurbæ.  Ákveðið hefur verið að pantanasími þar verði í sumar 4370135 (sama númer og notað er sunnar).  Frjótæknar úr Borgarfirði munu einnig sinna þessu svæði eitthvað í sumar.
Fyrir allt starfsvæði gildir nú: Panta þarf sæðingu fyrir kl. 09:30 árdegis. Ef pöntun berst síðar er gert ráð fyrir að verið sé að panta sæðingu fyrir næsta dag.

Verðskrá fyrir sæðingar er nú eftirfarandi (án vsk):

- gjald á sædda kú í skýrsluhaldi 



kr. 1.400,-
- gjald á sædda kú utan skýrsluhalds  



kr. 1.850,-
- gjald á sædda kú þar sem ekki er mjólkurframleiðsla  
kr. 4.200,-
- gjald fyrir sæði úr holdanautum  



kr. 1.200,- 

-heimsóknargjald vegna sæðinga  



kr. 800,-

Heimsóknargjald innheimtist við hverja heimsókn sæðingamanns, óháð fjölda sæðinga, sama gildir hjá þeim sem ekki eru með mjólkurframleiðslu og við notkun á holdanautasæði.

Rannsókn á lambavanhöldum hafin

Þessa dagana er að fara í gang rannsókn á óeðlilegum lambavanhöldum. Þetta er samstarfsverkefni LBHÍ, Landbúnaðarstofnunar, Keldna og BÍ. Verkefnið var fyrst kynnt á aðalfundi Landssamtaka sauðfjárbænda og svo í Bændablaðinu 11.apríl. Ætluninn er að fylgjast með búum þar sem óeðlileg vanhöld koma upp í vor, kryfja dauð lömb og greina sýni eftir því sem við á. Bændur sem telja sig verða vara við umtalsverðan óútskýranlegan lambadauða og eru tilbúnir til að taka þátt í rannsókninni eru hvattir til að hafa samband við dýralækni verkefnisins, Hjalta Viðarsson í síma 433 5094 eða 843 5351. 
Umhverfis og fegrunarátak í sveitum

Búnaðarsamtök Vesturlands fengu úthlutað styrk til umhverfis og fegrunarátaks í sveitum sem sótt var um til þróunar-/jarðarbótaframlaga árið 2006.

Þeir sem eiga aðild að Búnaðarsamtökum Vesturlands geta tekið þátt í umhverfisátaki á vegum BV og sótt um styrk til að fjarlægja gamlar girðingar. Styrkupphæðin er 11.000 kr á jörð. Einungis er hægt að sækja um þennan styrk einu sinni fyrir hverja jörð. Úttekt verður að vera lokið fyrir 15. nóvember og þarf að framkvæma úttekt áður en styrkurinn verður greiddur út. 

Um takmarkað fjármagn er að ræða og fyrstir koma fyrstir fá. Kjörið tækifæri fyrir þá sem þurfa að fjarlægja girðingar að nýta sér þennan styrk.

Frestur til að sækja um styrkinn er til 20. maí n.k á skrifstofu BV, s: 437-1215 eða á netfangið: bv@bondi.is 

.

Ályktanir aðalfundar

Rekstrartekjur

áætlun 2006

Seld þjónusta 

44.815.468 

      

 

Starfsfé 

43.604.957 

      

 

Aðrar tekjur 

339.560 

           

 

88.759.985 

      

 

Rekstrargjöld

Rekstrarvörur 

6.439.498 

        

 

Laun og launatengd gjöld 

51.406.082 

      

 

Bifreiða- og ferðakostnaður 

10.515.013 

      

 

Annar rekstrarkostnaður 

15.911.408 

      

 

Afskriftir 

3.732.087 

        

 

88.004.088 

      

 

Hagnaður (tap) fyrir fjármunatekjur og (fjármagnsgjöld)

755.897 

           

 

Fjármunatekjur og (fjármagnsgjöld)

Vaxtagjöld og verðbætur 

700.000 

-           

 

Hagnaður (tap) ársins

55.897 

             

 

Aðalfundur BV haldinn í Fossatúni 5. apríl 2006 felur stjórn BV að kanna kosti þess og galla að fella niður verðtryggingu. 

Verði niðurstaða þeirrar könnunar jákvæð beinir fundurinn því til stjórnar BV að skora á ríkisstjórn og Alþingi að fella niður verðtryggingu.

Aðalfundur BV haldinn í Fossatúni 5. apríl 2006 leggur til óbreytt árgjald til BV kr. 2000.

Aðalfundur BV haldinn í Fossatúni 5. apríl 2006 samþykkir að laun stjórnar og nefndarmanna verði eftirfarandi:

Formaður kr. 100.000 á ári og 8.000 kr. á fund. 

Aðrir stjórnarmenn kr. 40.000 á ári og kr. 8.000 á fund.

Skoðunarmenn reikninga kr. 12.000

Varmaenn kr. 8.000 á setinn fund. 

Nefnd um markvissa nýtingu skotveiðihlunninda fái kr. 8.000 fyrir hvern fund.

Auk framangreindra launagreiðslna verði greiddur akstur samkvæmt aksturstaxta ríkisins. Fulltrúar á aðalfundi fái greiddan akstur.

Aðalfundur BV haldinn í Fossatúni Borgarfirði 5. apríl 2006 staðfestir gerðan samning við Bsb Kjalarnesþings um leiðbeiningaþjónustu

Aðalfundur BV haldinn í Fossatúni 5. apríl 2006 samþykkir eftirfarandi ályktun: 

Öflug fjarskipti eru hagsmunamál dreifðra byggða. Því skorar fundurinn á samgönguráðherra að tryggja sem fyrst öflug fjarskipti og horfa þar til allra mögulegra tæknilausna, svo sem örbylgju. Þá er nauðsynlegt að tryggja samkeppni á sviði fjarskipta í landinu öllu.

Aðalfundur BV haldinn í Fossatúni 5. apríl 2006 leggur til að fulltrúi Snæfellinga í stjórn BV haldi sínu umboði fram að næsta aðalfundi þótt sýslumörkum verði breytt, enda standist það lögfræðilega skoðun.

Jafnframt leggur fundurinn til við stjórn að hún hlutist til um að 7. gr. samþykkta BV verði tekin til endurskoðunar á næsta aðalfundi.

Aðalfundur BV haldinn í Fossatúni Borgarfirði 5. apríl 2006 leggur til að áfram verði unnið að þróun bændamarkaða í samræmi við áyktun formannafundar 2005 þar að lútandi.

Aðalfundur Búnaðarsamtaka Vesturlands, haldinn í Fossatúni 5. apríl 2006 mótmælir vinnubrögðum kröfunefndar ríkisins í óbyggðamálum og krefst þess að ríkið láti af stefnu sinni í þessum málum.

Greinargerð:

Við mótmælum því að fornir samningar, eignaskipti og landamerkjabréf sem eru meira en hundrað ára gömul og enginn hefur hreyft mótmælum við af nærliggjandi landeigendum séu ekki tekin gild eða sem einskisverð plögg. Þá mótmælum við þeim fjáraustri ríkisins sem farið hefur til kröfunefndar ríkisins óbyggðamálum tengd. Við teljum það forgangsmál að öllum landeigendum sem þurft hafa að kaupa sér málsvörn til að verja sínar eignir verði sá kostnaður endurgreiddur að fullu. 

Ellefu alda búseta á Íslandi hefur skapað hefð sem öllum lögum er æðri.
Aðalfundur Búnaðarsamtaka Vesturlands, haldinn í Fossatúni 5. apríl 2006 gagnrýnir harðlega þann seinagang sem hefur verið á uppfærslum dkbúbótar. 

Aðalfundur Búnaðarsamtaka Vesturlands, haldinn í Fossatúni 5. apríl 2006 óskar eftir því að vinna við fjárvís þurfi ekki að vera alfarið á sítengdu neti. Að mögulegt sé að senda inn gögn og sækja gögn, líkt og gerist með heimabanka og skattframtöl.

Aðalfundur BV, haldinn í Fossatúni 5. apríl 2006, beinir því til stjórnar samtakanna að hún beiti sér fyrir því að álftin verði tekin af skrá yfir alfriðaða fugla og takmarkaðar veiðar verði leyfðar.

Aðalfundur BV, haldinn í Fossatúni 5. apríl 2006, beinir því til stjórnar samtakanna að setja í gang vinnu við að hnitsetja afréttarlönd og örnefni á svæði BV.

Aðalfundur BV haldinn í Fossatúni 5. apríl 2006, felur samtökunum að móta, fyrir næsta aðalfund, umhverfisstefnu fyrir búskap á svæðinu. Umhverfisstefnan nái jafnt til sýnilegra hluta sem annarra sem valdið geta álagi á náttúru landsins.

Aðalfundur BV, haldinn í Fossatúni 5. apríl 2006 samþykkir nauðsyn þess að BV eigi fulltrúa í þeim umræðum sem fyrirhugaðar eru um sinubrunann sem varð á Mýrunum nú fyrir skömmu.

Greinargerð:

Þar á að fara yfir atburðarrásina, hvað læra má af þessum atburðum og hvað hentar best til brunavarna í sveitum.

Uppáskrift ráðunauta þarf áður en sýslumaður getur veitt leyfi fyrir sinubruna. Það er því mjög mikilvægt að BV eigi aðild að þessarri vinnu.

Aðalfundur BV haldinn í Fossatúni 5. apríl 2006 beinir því til stjórnar BV að kanna rekstrargrundvöll fyrir afleysingaþjónustu fyrir bændur á þjónustusvæði BV.

Greinargerð:

Það er alkunna að erfitt er fyrir bændur að fá hæft fólk til afleysinga þegar bændur þurfa að bregða sér frá búum sínum. Til þess að laða að hæft fólk þurfa starfskjörin að vera mjög góð sem þýðir venjulega há laun og aðlaðandi starfsumhverfi. Það er vitað að kostnaður við eitt starf kostar að lágmarki einhverja tiltekna upphæð og þá upphæð verður sá sem afleysinguna kaupir að greiða. Það sem BV gæti m.a. kannað er hversu mikið þetta mun kosta og hversu háa upphæð bændur eru tilbúnir að greiða á tímaeiningu fyrir afleysingu

Aðalfundur BV haldinn í Fossatúni 5. apríl 2006 felur stjórn að vinna að átaksverkefni sem skal miða að því að gera vinnustað bóndans enn betri. Verkefnið skal taka á atriðum eins og vinnuaðstöðu, vinnusparnaði, möguleikum á afleysingum, umhverfisþáttum í búfjárhúsum og velferð búfjár almennt, þar með talið fyrirbyggjandi dýralækningum. 

Aðalfundur BV haldinn í Fossatúni 5. apríl 2006 beinir því til stjórnar BV að kanna á starfssvæði sínu hvort raforkuverð hafi í raun hækkað. Í framhaldi af því, sé raunin sú, verði niðurstaða þeirrar könnunar send til meðhöndlunar á Búnaðarþingi komandi árs.

Aðalfundur BV haldinn í Fossatúni 5. apríl 2006 beinir því jafnframt til Rarik að fyrirtækið fari að gefa út auðskiljanlega reikninga til viðskiptavina sinna
Aðalfundur BV – Fundargerð - Niðurstöður kosninga

Fundargerð aðalfundar hefur verið sett á vefinn www.buvest.is.  Frestur til athugasemda er til 20. maí.

Niðurstöður kosninga voru eftirfarandi: 

Formaður var kosin Guðný H. Jakobsdóttir, og varamaður formanns (sem tekur sæti í stjórn í forföllum formanns) Jón Björnsson.  

Kosning í stjórn BV: 

Úr Mýra- og Borgarfjarðarsýslu: Sigurgeir Sindri Sigurgeirsson, Bakkakoti og Jón Gíslason, Lundi. Til vara Sigurður Jakobsson og Haraldur Benediktsson.

Úr Dalasýslu: María Líndal, Neðri Hundadal. Til vara Halla Steinólfsdóttir. 

Úr Snæfellsnes- og Hnappadalssýslu: Gísli Þórðarson, Mýrdal. Til vara Þröstur Aðalbjarnarson. 

Kosning skoðunarmanna reikninga:

Hallur Pálsson, Naustum og Brynjólfur Guðmundsson, Hlöðutúni. Til vara Böðvar Bjarki, Hrútsstöðum og Guðbrandur Guðbrandsson, Staðarhrauni samkvæmt uppástungu.

Kosning endurskoðanda:

Arnór Eggertsson.

Kosning búnaðarþingsfulltrúa: 

Úr Borgarfjarðarsýslu: Haraldur Benedikstsson, Daníel Ottesen til vara.

Úr Mýrasýslu: Sigurgeir Sindri Sigurgeirsson, Guðrún Sigurjónsdóttir til vara.

Úr Snæfellsnes- og Hnappadalssýslu: Guðný H. Jakobsdóttir, Þröstur Aðalbjarnarson til vara.

Úr Dalasýslu: Bjarni Ásgeirsson, Hörður Hjartarson til vara.

Þróunarverkefni um nýtingu sauða- og geitamjólkur

Áfram verður unnið að þróunarverkefni um nýtingu sauða- og geitamjólkur nú í sumar og haust.  Framleiðslan jókst verulega 2005 og er verið að vinna osta úr mjólkinni sem verða settir í sölu fljótlega. Stefnt er að því að safna enn meiri mjólk í ár og viljum við því hvetja þá sem áhuga hafa á að kynna sér verkefnið og/eða slást í hóp sauðamjólkurframleiðenda til að hafa samband við skrifstofu BV sem fyrst.

Yfirlit yfir nokkur algeng yrki sem mælt er með í gras- og grænfóðurrækt

LBHÍ og BÍ gefa árlega út rafrænt yfirlit yfir yrki, sem mælt er með til ræktunar í landbúnaði, garðrækt og landgræðslu.  Þetta rit má nálgast á slóðinni:
http://landbunadur.rala.is/landbunadur/wgsamvef.nsf/key2/rjor6m7jmf.html
Hér eru birtar upplýsingar úr þessu riti yfir nokkrar algengar gras og grænfóðurtegundir.

Á eftir nafni yrkissins koma upplýsingar um eiganda þess (ræktandans).  Athugið að ýtarlegra yfirlit er í vefútgáfu ritsins

Vallarfoxgras (Phleum pratense L.)

Vallarfoxgras er afbragðsgott fóðurgras, sé það slegið við skrið, en endist betur ef seinna er

slegið.

Adda LbhÍ

Bodin Gram. Norskt staðaryrki (Local cultivar). Tæplega eins þolið og

uppskerumikið og Adda, Engmo og Korpa.

Engmo Gram. Norskt staðaryrki (Local cultivar).

Grindstad TG Hentar þar sem sumar er langt, en vetrarþol ekki mikið.

Korpa LbhÍ

Vega Gram. Nýtt yrki, uppskerumikið og gefur meiri endurvöxt en

önnur vetrarþolin yrki.

Vallarsveifgras (Poa pratensis L.)

Vallarsveifgras er skriðult gras sem myndar þéttan grassvörð og lokar eyðum. Það er gott

fóðurgras.

Fylking SW Lítill puntur, tiltölulega jöfn spretta allt sumarið.

Lavang Gram. Mikill puntur, skríður snemma.

Primo SW

Sobra SW

Fjölært rýgresi (Lolium perenne L.)

Fjölært rýgresi er mjög breytileg tegund. Það er uppskerumikið og gott fóðurgras, sem má slá

eða beita. Það er ekki vetrarþolið við íslenskar aðstæður, en snemmsprottið rýgresi getur

hentað í sáðskipti við bestu skilyrði. Ferlitna rýgresi er gæðameira en tvílitna, en þolið er

minna.

Liprinta (2n) Lip.

Svea (2n) SW Mjög snemmsprottið og tiltölulega vetrarþolið.

Tetramax (4n) DLFT

2n=tvílitna, 4n=ferlitna.

Rauðsmári (Trifolium pratense L.)

Rauðsmári hentar í blöndu með grasi í forþurrkað vothey.

Bjursele (2n) SW

Betty (4n) SW

Grænfóður Bygg (Hordeum vulgare L.)

Baronesse (2r) Nord. Tvíraða.

Thule (6r) Gram. Sexraða.

Grænfóður Hafrar (Avena sativa L.)

Sumaryrki vaxa hraðar en vetraryrki fyrri hluta sumars, en tréna þegar kemur fram á haustið.

Sumaryrki standa sig betur en vetraryrki í samkeppni við illgresi.

Sumaryrki:

Belinda SW Miðlungi seint.

Markant Wier. Seint til þroska.

Sanna SW Miðlungi seint.

Vetraryrki:

Jalna Mon.

Peniarth PBI

Einært rýgresi (Lolium multiflorum Lam.) (2n=tvílitna, 4n=ferlitna)

Sumaryrki (var. westerwoldicum):

Andy (4n) DLFT

Barspectra (4n) Bar.

Clipper (4n) DLFT

Condado (4n) EuroG.

Major (4n) Inno.

Wesley (4n) AS

Vetraryrki (var. italicum):

Ajax (4n) DLFT

Barextra (4n) Bar.

Barmultra (4n) Bar. Blaðríkt, en fremur seint.

Danergo (4n) DLFT

EF 486 Dasas (2n) DLFT

Macho (4n) EuroG.

Mondora (4n) AS

Tonic (4n) DLFT

Fóðurrepja (Brassica napus L. var. oleifera DC)

Vetraryrki:

Barcoli Bar.

Delta SW

Emerald DANI

Sigma SW

Fóðurnepja (Brassica rapa L. var. oleifera DC)

Vetraryrki:

Largo SW

